ՏԵՂԵԿԱՆՔ – ՀԻՄՆԱՎՈՐՈՒՄ
Հայաստանի Հանրապետության 2015 թվականի պետական բյուջեում ևՀայաստանի Հանրապետության կառավարության 2014 թվականի դեկտեմբերի 18-ի N 1515-ն որոշման մեջ  փոփոխություններ և լրացումներ կատարելու մասին

1.Անհրաժեշտությունը` պայմանավորված է Ճանապարհային ոստիկանության (այսուհետ` ՃՈ), ընթացիկ տարվա արտաբյուջետային միջոցների փաստացի գոյացող մուտքերի հաշվին և դրա սահմաններում ոստիկանության գործունեությանն անհրաժեշտ առանձին, այդ թվում անհետաձգելի համարվող ծախսերի ֆինանսավորումն ապահովելու հանգամանքով:

2.Ընթացիկ իրավիճակը և խնդիրները.
ՀՀ կառավարության 2015 թվականի ապրիլի 16-ի թիվ 425-Ն որոշմամբ հաստատվել է ՃՈ  2015 թ.-ի արտաբյուջետային միջոցների նախահաշիվը: ՀՀ ոստիկանության գործունեությանն անհրաժեշտ առանձին, այդ թվում անհետաձգելի համարվող ծախսերը իրականացնելու նպատակով անհարժեշտություն է առաջացել նախագծով փոփոխություններ և լրացումներ  կատարել վերը նշված որոշմամբ հաստատված հավելվածներում: Մասնավորապես, 8-րդ հավելվածում 45451600/1, 45211276/1 և 45221142/2 ծածկագրերով ներառված <<վերականգնողական աշխատանքներ>>, <<ոստիկանական բաժանմունքի կառուցման աշխատանքներ>> և <<ընդհանուր շինարարական աշխատանքեր>> գնման առարկաների արժեքներից նվազեցնել ընդհանուր 98.7 մլն. դրամ (համաձայն կից 3-րդ հավելվածի), իսկ 6-րդ հավելվածի 1-ին և 3-րդ աղյուսակներում անհրաժեշտությունից ելնելով նախատեսվում են կատարել եռամսյակային համամասնությունների փոփոխություններ:
Այսպես, նվազեցվող գումարը նախատեսվում է ուղղել հետևյալ ուղղություններով.
· 24,0 մլն. դրամը ուղղվում է <<համակարգչային ծառայություններ>>՝ 4232 հոդվածին,
· 1,7 մլն. դրամ՝ <<Շենքերի և կառույցների ընթացիկ նորոգում և պահպանում>>՝ 4251 հոդվածին ջեռուցման համակարգերի շահագործման աշխտանքների համար:
ՀՀ ոստիկանության համակարգում գործում է 70-ից ավելի տարբեր տիպի և հզորության կաթսայատներ և ջեռուցման ավտոմատ համակարգեր, որոնք գտնվում են տարբեր բնակլիմայական գոտիներում և տեխնիկական վիճակներում: 
 2015-2016թթ. ջեռուցման սեզոնի ընթացքում անխափան և անվտանգ շահագործման համար կիրառելով  էներգոռեսուրսների` բնական գազի և էլեկտրաէներգիայի խնայողության ռեժիմներ, անհրաժեշտ է  ժամանակին վերանորոգելու և կարգաբերելու  կաթսայատներում գտնվող տարբեր տիպի և հզորության  կաթսաները` 125-400 կվտ հզորությամբ, գազայրիչները` RAN-15,25,35 մակնիշի, ջրի պոմպերը`միաֆազ մինչև 2 կվտ և եռաֆազ մինչև 15 կվտ հզորության 2850 պտույտ/րոպե, Q-150լ./րոպ. պարամետրերով, ջեռուցման համակարգերը` խողովակները և կցոնային մասերը ՊՊՌ, մետալոպլաստե, մետաղական, ջեռուցման ավտոմատ համակարգերը` Բաքսի, Սքյուռել և այլ տիպի:
Միաժամանակ ջեռուցման սեզոնի ընթացքում անհրաժեշտություն է առաջանում օպերատիվ արձագանքելու և ժամանակին վերացնելու կաթսայատներում առկա սարքավորումների և ջեռուցման համակարգերի վթարները, դրանք վերանորոգելով կամ նորի տեղադրումով:
· 5,0 մլն. դրամ՝ <<Մեքենաների և սարքավորումների ընթացիկ նորոգում և պահպանում>> 4252 հոդվածին, որից 1,3 մլն. դրամը նախատեսվում է օդորակիչների և նմանատիպ այլ սարքերի վերանորոգման ծառայությունների համար, իսկ 3,7 մլն. դրամը՝ ՀՀ ոստիկանության կենտրոնական ապարատի վարչական շենքերի էլեկտրաոնտաժային աշխատանքների համար:
· 48,0 մլն. դրամը՝ <<Վարչական սարքավորումներ>> 5122 հոդվածին:
· 20,0 մլն. դրամը՝ <<Այլ ընթացիկ դրամաշնորհներ>> 4639 հոդվածին՝ Հայաստանի Հանրապետության ոստիկանության վետերանների և աշխատողների աջակցության <Վահան> բարեգործական հիմնադրամին՝ կանոնադրությամբ հիմնադրամի շահառուներ հանդիսացող ոստիկանության կենսաթոշակառուներին, ծառայողական պարտականությունները կատարելիս, ծառայության ընթացքում զոհված (մահացած)  ոստիկանության ծառայողների ընտանիքների անդամներին, ոստիկանության ծառայողներին և նրանց ընտանիքների անդամներին սահմանված կարգով դրամական օգնության տրամադրման համար:
	Վերը նշված 4232 և 5122 հոդվածներին ավելացումները պայմանավորված են հետևյալով. 
Հանցավորության դեմ պայքարի արդյունավետության բարձրացման, օպերատիվ-հետախուզական գործունեության իրականացման ընթացքում հանցագործությունների կանխման, բացահայտման աշխատանքներում օպերատիվ ստորաբաժանումներին օպերատիվ- հետախուզական և այլ օպերատիվ տեղեկատվության ապահովման նպատակով, անհրաժեշտ է ներդնել ավտոմատացված օպերատիվ-տեղեկատվական վերլուծական որոնողական միասնական համակարգ, որի իր մեջ ներառելու է հանցավորության դեմ պայքարն իրականացնող օպերատիվ և այլ ստորաբաժանումների գործունեության ընթացքում ստացված տեղեկատվության թվայնացում՝ տեղեկատվական-որոնողական վերլուծական միասնական ինքնուրույն համակարգի միջոցով, ինչպես նաև նշված համակարգին է միացված գրաֆիկական որոնման մոդուլը՝ անձի դիմագծերի պատկերով:
Նշված համակարգը ծրագրավորման շրջանում մասնագիտական հմտություններ չունեցող օգտագործողին հնարավորություն է տալիս ստեղծել տարբեր կառուցվածքային տվյալների բազա: Օգտագործողը կարող  է ինքնուրույն ստեղծել իր ինտերֆեյսի օգտագործման ձևը՝ տեղեկատվության մուտքագրման և որոնման համար: Շահագործման ընթացքում համակարգը թույլատրում է զտել տվյալների բազային կառուցվածքը, ավելացնել նոր բնութագրիչ տեղեկություններ, ստեղծել ինտերֆեյսի օգտագործման նոր տեսակներ, փոխել հները: Ցանկացած ստեղծված բազային կարող է միացվել գրաֆիկական որոնման մոդուլը՝ անձի դիմագծերի պատկերով:
<<Դիմանկար-որոնում>> համակարգի հիման վրա կարող են կառուցվել հետևյալ համակարգերը՝
· օպերատիվ հետաքրքրություն ներկայացնող անձանց հաշվառում
· տրանսպորտային միջոցների տեղեկատվական համակարգ
· անձնագրային բաժնի տեղեկատվական համակարգ
· չճանաչված դիակաների հաշվառում
· հրազենային և սառը զենքերի տեղեկատվական-որոնողական համակարգեր
· տեղեկատվական-որոնողական համակարգեր՝ քրեագիտական հաշվառումների վարման համար
· կենսաբանական օբյեկտների ԴՆԹ տվյալներ՝ առգրավված դեմքի վայրից
· չճանաչված դիակների ԴՆԹ տվյալներ, որոնց ինքնությունը այլ մեթոդներով հնարավոր չի եղել պարզել
· դեպքի վայրից վերցված անհայտ անձանց ձեռքի հետքեր
· դեպքի վայրից առգրավված փամփուշտներ և պարկուճներ
· կեղծ դրամական տոմսեր, արժեթղթեր և փաստաթղթեր
· կեղծ մետաղադրամներ
· անհայտ անձնաց խոսքի/ձայնի/ հնչյունագիր
· տրանսպորտային միջոցների անվադողերի հետքեր
· հետախուզվող անձնաց սուբյեկտիվ դիմանկարներ
· միկրոօբյեկտներ /մանրաթելեր, լաքապատման, պոլիմերներ և մետաղների մասնիկներ/
· չճանաչված դիակների գանգեր, որոնց ինքնությունը հնարավոր չէ պարզել այլ մեթոդներով
· ոտնահետքեր
· ապօրինի մուտք գործման հետքեր
· ձեռնոցների հետքեր
· փորձաքննությունների և հետազոտությունների հաշվառում
· կեղծ ալկոհոլային արտադրանքի հաշվառում
· տեղեկատվակա-որոնողական համակարգեր՝ օպերատիվ հաշվառման վարման համար:
Հարկ է նշել, որ <<Դիմանկար-որոնում>> համակարգը հնարավորություն է տալիս իրականացնել տեղեկատվության թվայնացում, դիմապատկերի միջոցով անձանց նույնացում և այլն: Տվյալ համակարգը  ամբողջական փորձաքննություն է անցել և ներկայումս որպես միասնական տեղեկատվական-որոնողական համակարգ գործում է մի շարք այլ պետություններում՝ ՌԴ, Բելոռուս,Ղազախստան, Ուկրաինա և այլն:

3. Կարգավորման նպատակը և բնույթը. 
Կարգավորման նպատակը Հայաստանի Հանրապետության կառավարությանն առընթեր Հայաստանի Հանրապետության ոստիկանության մի շարք  ստորաբաժանումների հասարակական կարգի պահպանության իրականացնող ստորաբաժանումներին անվտանգության ապահովման պարագաներով, հատուկ միջոցներով ապահովելն է և տեխնիկական հագեցվածության բարելավումը։
[bookmark: _GoBack]4. Նախագծի մշակման գործընթացում ներգրավված ինստիտուտները և անձինք.
ՀՀ ոստիկանության ճանապարհային ոստիկանություն, ֆինանսաբյուջետային, իրավաբանական վարչություններ։
5. Ակնկալվող արդյունքը. 
ՀՀ ոստիկանության բնականոն գործունեության ապահովում:

ՀՀ ոստիկանություն
